
I924 ГЪЭМ И МЭКЪУАУЭГЪУЭ МАЗЭМ И I ЛЪАНДЭРЭ КЪЫДОКI

Ди къуэш республикэхэм

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ.

«Биолог-Новокубанск» -
«Спартак-Налшык» - 1:0 

Урысей Федерацэм футболымкIэ и етIуанэ дивизи-
оным и Япэ гупым щекIуэкI зэхьэзэхуэм ипкъ иткIэ  Но-
вокубанск къалэм дыгъуэпшыхь щы зэ хэ та зэIущIэм 
апхуэдэ бжыгъэ кърикIуащ.

Джэгур зэрекIуэкIамрэ абы иужькIэ турнир табли-
цэм игъуэта теплъэмрэ ятеухуа тхыгъэ ди газетым те-
тынущ. 

ХЬЭТАУ Ислъам.

ШыщхьэуIум и 17-м 
 КъБР-м и Правительст-
вэм щекIуэкIащ Урысей 
Федерацэм и Федераль- 
нэ Зэхуэсым и Къэрал 
Думэм и еянэ зэхыхьэ-
гъуэм и хэхыныгъэхэм хэ-
тыну политикэ партхэр, 
кандидатхэр республикэм 
и телевиденэмрэ радиом-
рэ къызэрыщыпсэлъэну 
чэзумрэ я тхыгъэхэр га-          
зетхэм къызэрыщытра-
дзэ нумрэ зыгъэбелджы-
лы пхъэидзэр.

ЗЭIУЩIЭР иригъэкIуэ-
кIащ КъБР-м и ХэхакIуэ 

ЩIалэгъуалэм гъуэгу хухаш
АДЫГЕЙ. АР-м и Iэтащхьэ КъумпIыл Муратрэ Уры-

сейм и ЩIалэгъуалэм я зэгухьэныгъэм и унафэщI 
Красноруцкий Павелрэ лэжьыгъэ IуэхукIэ зэхуэ-
защ. КъулыкъущIэхэр тепсэлъыхьащ хэгъэгум щIа-
лэгъуалэ зэгухьэныгъэхэм зыщегъэужьыным икIи 
РСМ-мрэ Адыгейм и Правительствэмрэ дяпэкIэ 
зэрызэдэлэжьэнум теухуа зэгурыIуэныгъэ зэра-
щIылIащ. 

АБЫ къызэщIеубыдэ къыдэкIуэтей щIэблэр хэкуп -
сэу гъэсэныр, щIалэгъуалэ творчествэр дэIыгъыныр, 
хэгъэгу кIуэцI щIалэгъуалэ туризмэм зегъэужьыныр, 
хамэ къэралхэм ныбжьыщIэ IуэхухэмкIэ ядэлэжьэ-
ныр, ахэр лэжьапIэ IэнатIэкIэ къызэгъэпэщыныр, нэ-
гъуэщIхэри. «Урысейм и ЩIалэгъуалэм я зэгухьэны-
гъэм унэтIыныгъэ зыкъомкIэ куэд щIауэ дыдолажьэ. 
Ди хэгъэгум ис щIалэгъуалэ куэд пандемием и лъэ-
хъэнэм волонтёр зэщIэхъееныгъэм къыхыхьэри, хуэ-
ныкъуэхэм ядэIэпыкъуащ. КъыдэкIуэтей щIэблэм къы-
халъхьэ жэрдэмхэр ядэIыгъынымкIэ, щIалэгъуалэ са-
моуправленэхэм зегъэужьынымкIэ дяпэкIи ди гуапэу 
дыдэлэжьэнущ», - жиIащ КъумпIылым. 

Анэ мылъкур сэбэп мэхъу

КЪЭРЭШЕЙ-ШЭРДЖЭС. 2021 гъэр къызэрихьэрэ 
Анэ мылъкум и сертификатыр республикэм щратащ 
унагъуэ 2000-м. Илъэс 14 лъандэрэ ягъэзащIэ а 
къэрал программэм ипкъ иткIэ КъШР-м анэ мылъ-
кур унагъуэ мин 39,5-м къаIэрыхьащ. «Демографие» 
лъэпкъ проектым хэт къэрал дэIэпыкъуныгъэр са-
бий етIуанэ къызэрыхъуа унагъуэхэм ират 2007 гъэ 
лъандэрэ. 

2020 гъэ лъандэрэ япэ сабийм щхьэкIи ирату щIа-
дзащ ахъшэр. Япэ сабийм - сом мин 483-рэ, 2020 гъэм 
щегъэжьауэ сабий етIуанэм щхьэкIэ мини 155-рэ 
дыщIагъуащ. 

Анэ мылъкур лIэужьыгъуитхуу къэбгъэсэбэп мэхъу: 
псэукIэр егъэфIэкIуэн, сабийм щIэныгъэ егъэгъуэтын, 
анэм къратыну пенсэм хэхъуэнымкIэ къэгъэсэбэпын, 
сабий ныкъуэдыкъуэхэр жылагъуэм хэзэгъэнымкIэ 
ядэIэпыкъун, 2018 гъэм щIышылэм и 1-м иужькIэ          
етIуанэ сабий зыгъуэта унагъуэ хуэмыщIам ахъшэр те-
гуэшауэ мазэ къэс етын. Абыхэм ящыщ  дэтхэнэми хуэ-
гъэпсауэ къыхах Анэм и мылъкур хуабжьу сэбэп яху-
охъу унагъуэхэм. 

Урысейр Абхъазым
доIэпыкъу

АБХЪАЗ. Урысейм ЗыхъумэжыныгъэмкIэ и минис-
терствэм и дзэ госпиталь Абхъазым щигъэуващ, 
 коронавирус уз зэрыцIалэм ебэнынымкIэ ядэIэпы-
къун папщIэ.

МОБИЛЬНЭ медицинэ гупыр дзэ къу лыкъущIэу 100-
рэ техникэу 30-рэ мэхъу. Госпиталым сымаджэу щэм 
зэуэ щеIэзэфынущ. Ар Сыхъум дэт «Айтар»  пансиона-
тым къыщызэрагъэпэщащ, дэ лъэдапIэ щхьэхуэ иIэу, 
езыр къэхухьауэ. Госпиталым  иIэщ ИВЛ аппаратыр, 
рентген, УЗИ зэращI, лъыр къызэрапщытэ Iэмэп-
сымэхэр. Апхуэдэуи хы ФIыцIэ Iуфэр химие, радиацэ, 
биологие я лъэны къуэкIэ ягъэкъэбзэн папщIэ, а Iуэхум 
хуэщIа ма шини 10-рэ IэщIагъэлI 30-рэ ягъэкIуащ. 
Абыхэм  социальнэ Iуэхутхьэбзэ щащIэ щIыпIэ псори 
мы махуэхэм ягъэкъэбзэнущ. 

ИджыкIэ Абхъазым щыпсэухэм, и хьэщIэхэм, и 
 гъунапкъэр зэпызычхэм папщIэ жыпхъэщIэхэр иуб-
зыхуащ, коронавирусым цIыхубэр щыхъума хъун 
 папщIэ. 

НЭЩIЭПЫДЖЭ  Замирэ. 

КъБР-м и Iэтащхьэ КIуэкIуэ Казбек 
 видеоконференц мардэм тету шыщ-
хьэуIум и 17-м иригъэкIуэкIащ Корона-
вирус узыфэ зэрыцIалэм Къэбэрдей- 
Балъкъэрым зыщемыгъэубгъуным 
хуэунэтIа лэжьыгъэхэр къызэрызэра-
гъэпэщым, а узыфэм зэрыпэщIэтым 
 теухуа Iуэхухэр зэкIэлъызыгъакIуэ 
Оперативнэ штабым и зэIущIэр.

АР къыщызэIуихым КIуэкIуэ Казбек 
 къыхигъэщащ эпидемиологие щыты-
кIэр республикэм иджыри гугъуу зэры-
щы щытыр, сымаджэ хъухэмрэ госпи-
талхэм ягъэгъуэлъхьэмрэ я бжыгъэм 
зэкIэ хэ мыхъуэ хуэдэу щытми. Абы 
къыхигъэщхьэ хукIащ узыфэр зэуэ цIыху 
куэдым емыгъэуэлIэным хуэунэтIауэ 
ягъэува хабзэхэр уэим пщIы зэрымыхъу-
нур, цIыхухэм мастэр яхэлъхьэным 
пыщэн, мардэ пыу хыкIахэм тетын 
зэрыхуейр.

«Роспотребнадзор»-м и Управленэу 
 КъБР-м щыIэм и унафэщI Пагуэ Жы- 
 р аслъэн зэрыжиIамкIэ, дызэрыт илъэ-
сым и шыщхьэуIум и 17-м ирихьэлIэу 
 коронавирусыр япкърытрэ япкърымыт-
рэ зэхагъэкIын мурадкIэ лабораторэ- 
хэм къэп щытэныгъэу 673.776-рэ щра-
гъэкIуэкIащ, иужьрей жэщ-махуэм къ-
риубыдэу - ПЦР къэпщытэныгъэу 1539-
рэ. Узыфэр къы зэ режьэрэ ар цIыху 
28504-м, блэкIа жэщ-махуэм 89-м 
къайуэ лIауэ къыщахутащ республи-        
кэм. Узыфэм цIыху 690-рэ илIыкIащ 
(иужьрей жэщ-махуэм цIыхуищ). Ягъэ-
хъужахэм я бжыгъэр 26527-рэ мэхъу (зы 
жэщ-махуэм къриубыдэу сымаджэщ-
хэм щIатхыкIыжащ цIыху 73-рэ). ЦIы ху-
хэм мастэр яхэлъхьэным теухуа Iуэхум и 
гугъу щищIым Санитар дохутыр нэ-
хъыщхьэм къыхигъэщащ мастэр нэ-
хъыбэу зыхезыгъэлъхьахэр лэжьапIэ Iэ-
натIэ Iутхэр арауэ зэрыщытыр, нэхъ ма-
щIэу - студентхэмрэ уз гъэтIылъа зиIэ-
хэмрэщ. Абы ипкъ иткIэ жыпIэ хъуну 
къыщIэкIынущ узыр дяпэкIэ нэхъ зэуэ-
лIэнкIэ хъунухэр иужьрейхэрауэ. Абы ягу 
къигъэкIыжащ мастэр я лэжьа кIуэхэм 
ящыщу  зыхезыгъэлъхьахэм   я 
 бжы гъэхэр къэлъытэным теухуа къэп-
щы  тэ  ныгъэхэр «Роспотребнадзор»-м 
IуэхущIапIэхэм фокIадэм и 1-м и ужькIэ 
щригъэкIуэкIын зэрыщIидзэнур.

Къалэбатэ Рустам жиIащ узыфэ зэ -
ры цIалэ нэхъ шынагъуэхэр зыпкърыт-
хэм щеIэзэ госпиталу плIы мы зэманым 
республикэм зэрыщылажьэр, абыхэм 
псори зэхэту гъуэлъыпIэ 930-рэ щIэтщ, 
116-р реанимацэхэм яхуозэ. Узыфэр 
зыпкърытхэм я бжыгъэр нэхъыбэ хъумэ, 
къызэIуахыным хуэхьэзырщ Тэрч, Шэ-
джэм сымаджэщ нэхъыщхьэхэм, къалэ 
клиникэ сымаджэщ №1-мрэ СПИД 
зыпкърытхэм ще Iэзэ центрымрэ къыщы-
зэ рагъэпэщ госпиталхэр. Мы зэманым 
госпиталхэм ме дицинэ дэIэпыкъуныгъэ 
щагъуэт сымаджэ 682-м, абыхэм ящы-

Коронавирус узыфэ зэ-
ры цIалэ лIэужьыгъуэ-
щIэм зэрыпэщIэт вакцинэр 
зыхезыгъэлъхьа цIыхухэр 
зэрагъэпажэ программэм 
мыгувэу къэралым лэжьэн 
щыщIидзэнущ. Абы теухуа 
унафэм Iэ щIидзащ УФ-м и 
Правительствэм и УнафэщI 
Мишустин Михаил. Лотере-
екIэ ягъэджэгуну ахъшэ 
саугъэтхэр къахьыну Iэмал 
иIэнущ зи ныбжьыр илъэс 
18-м щIигъуауэ мастэр 
зыхезыгъэлъхьа дэтхэнэ 
зыми.

 
IУЭХУР ирагъэкIуэкIынущ 

2021 гъэм фокIадэм и 1-м 
щегъэжьауэ дыгъэгъазэм           
и 1 пщIондэ. Абы зэрыхэты-
нур мастэр зэрызыхрагъэлъ-
хьамкIэ и щыхьэт регист-
рым къызэрыщыгъэлъэ-         
гъуа бжыгъэмкIэщ. Лоте-
реем и оператору щытынущ 
«Гознак» акционер зэгу-
хьэныгъэр. Ахъшэ саугъэт-
хэр щагъэджэгунущ «бо нус-
заздоровье.рф.» сайтым, 
абы кърикIуами абдеж 
 щыгъуазэ зыщыхуэпщIыжы-

КъБР-м и Iэтащхьэ КIуэкIуэ Казбек 
Оперативнэ штабым и зи чэзу

зэIущIэ иригъэкIуэкIащ
щу 89-р реанимацэхэм щIэлъщ. Корона-
вирус узыфэр зыпкъ рытхэр гъэ хъу жы-
ным толажьэ ме дицинэ лэжьакIуэ 844-
рэ. Министрым  къыхигъэщащ госпи-
талхэр газификаторхэмрэ кислород 
ткIуат кIуэр щахъумэ цистернэхэмкIэ и 
чэзум къызэрызэрагъэпэщам и фIы-
гъэкIэ цIыхур зэрагъэбауэ кислороду 
 махуи 2 - 4-кIэ зрикъун гъэтIылъыгъэ 
яIэурэ зэрылажьэр.

Тхьэмбылым узыфэр нэсарэ нэмы-
сарэ нэхъ пасэу зэхагъэкIын папщIэ ком-
пьютер томографу 4 яIэщ, абыхэм ящы-
щу тIур жэщми махуэми зэпыу ямыIэу 
мэлажьэ. Илъэсыр къызэрихьэрэ ап-
хуэдэ къэхутэныгъэу мин 30 хуэдиз ира-
гъэкIуэкIащ, зы жэщ-махуэм къриубы-
дэу ику иту томографиеу 150-м щIигъу 
ящI.

Коронавирус узыфэ зэрыцIалэм зе-
мыгъэубгъунымкIэ хэкIыпIэ нэхъыщхьэу 
къэнэжыр цIыхухэм мастэр яхэIунырщ. 
Нобэм ирихьэлIэу мастэм и япэ хэIу гъуэр 
цIыху 148.762-м, етIуанэр 105.904-м 
 халъхьащ.

Мастэр яхэлъхьэныр щIэхуабжьэ  фIэ-       
кIа къэтIасхъэркъым, ар зыхалъхьахэр 
узыр икIуэтын папщIэ зыхуеинум и про-
цент 37,5-рэ хъуащ. Министрым жиIащ 
мы зэманым республикэм цIыхухэм 
мастэ щыхаIу щIыпIэу 82-рэ къызэ ры-
щы зэрагъэ пэщар, ахэр зыгъэпсэхугъуэ 
махуэ ямыIэу сыхьэти 8-м къыщыщIэ-
дзауэ сыхьэт 20 пщIондэ мэлажьэ. Хущ-
хъуэр цIыхухэм яхэлъхьэным медицинэ 
лэжьакIуэ 718-рэ яужь итщ, гуп 78-м 
 хэтхэр IуэхущIапIэхэм кIуэурэ а лэжьы-
гъэр ирагъэкIуэкI.

Штабым и зэIущIэм щытепсэлъыхьащ 
санитар-эпидемиологие щытыкIэр  къэ-
лъы тауэ, еджапIэхэм еджэн зэрыщIа-
дзэжыну щIыкIэм. КъБР-м цIыхухэр 
егъэ джэнымкIэ, щIэныгъэмрэ щIалэ-  
г ъуалэм я IуэхухэмкIэ и министр Езауэ 
Анзор жиIащ егъэджэныгъэ IуэхущIа-
пIэхэм зэреса щIыкIэм хуэдэу лэжьэн 
зэрыщIадзэжынур, шынагъуэншагъэм 
къигъэув хабзэхэм тету. ЕджапIэм 
щыщIыхьэкIэ цIыхухэм я температурэр 
къапщынущ, дэтхэнэ клас сми хухэ-          
хауэ щытынущ щеджэну пэш щхьэхуэ. 
Коронавирус узыфэр куэдым зэуэ 
 къайуэлIауэ къахутэмэ, «Роспот реб над-
зор»-м къигъэува мардэхэр я лъабжьэу 
абы щхьэхуэу унафэ тращIыхьы-нущ.

ЩIыналъэм щыIэ эпидемиологие 
 щы тыкIэр къалъытэщ, КъБР-м щыIэ Са-
нитар дохутыр нэхъыщхьэ Пагуэ Жы- 
р аслъэн и чэнджэщхэм едаIуэри, зэIу-
щIэм щызэгурыIуащ фокIадэм и 1-м ма-
хуэшхуэ зэхуэсхэр еджапIэхэм я япэ 
классым кIуэ хэм щхьэкIэ фIэкIа къы-
зэрамыгъэ пэ щыну, ари профилактикэ 
мардэ псори ягъэ защIэу. КъимыдэкIэ, 
унафэ къащтащ  республикэм и Къэ-
ралыгъуэм и махуэм и щIыхькIэ цIыху 
куэд зыхэт махуэшхуэ  дауэдапщэхэри 
ирамыгъэкIуэкIыну.

Сом мини 100-кIэ ягъэпэжэнущ 
вакцинэр зыхезыгъэлъхьахэр

Махуэшхуэ зэхыхьэхэр
зэкIэ щагъэIэнукъым

КъБР-м и Iэтащхьэ КIуэкIуэ Казбек хэ-
тащ Къэбэрдей-Балъкъэр Республикэм 
Террорым пэщIэтынымкIэ и комиссэмрэ 
Оперативнэ штабымрэ я зэIущIэм.

ЗЭХУЭСЫМ хэтащ КъБР-м и Парламен-
тым и УнафэщI Егоровэ Татьянэ, КъБР-м и 
Правительствэм и УнафэщI Мусуков Алий, 
УФ-м и Президентым и полномочнэ лIы-
кIуэу КИФЩI-м щыIэм и аппаратым КъБР-м 
къегъэщIылIа и инспектор нэхъыщхьэ Мэ-
къуауэ Тимур, КъБР-м и ХэхакIуэ комиссэм 
и унафэщI Джэш Вячеслав, хабзэхъумэ, 
къарузехьэ IэнатIэхэм я унафэщIхэр, муни-
ципальнэ зэгухьэныгъэхэм я администра-
цэхэм я Iэтащхьэхэр.

ЗэIущIэм зыщытепсэлъыхьахэм ящыщщ 
Урысей Федерацэм и Федеральнэ Зэхуэ-
сым и Къэрал Думэм и VIII зэхуэгъэсы-
гъуэмрэ щIыпIэ унафэр зегъэкIуэнымкIэ 
органхэмрэ я депутатхэр хэхыным зыщы-
хуагъэхьэзыркIэ, а Iуэхухэр щрагъэ кIуэ кI-
кIэ, апхуэдэуи ЩIэныгъэхэм я махуэм, Тер-
роризмэм пэщIэтыным щызэкъуэувэным и 
дунейпсо махуэм ехьэлIа дауэ дапщэхэм 
шынагъуэншагъэр къыщызэгъэпэщыныр.

IэIэтыр махуищым къриубыдэу - фокIа-
дэм 17 - 19-хэм - екIуэкIынущ. Республикэм 
къы щызэрагъэпэщащ хэхыпIэ участкэ ко-
миссэ 355-рэ, къэрал псом щызэхэтыну 
IэIэтхэм къадэкIуэу, щIыпIэм щекIуэкIынущ 
муниципальнэ хэхыныгъэу 122-рэ, абыхэм 
ящыщу 112-р къуажэхэм, 7-р къалэ щIыпIэ-
хэм, 3-р республикэм и къалэ округхэм 
 яхуозэ. Къэблэгъа IэIэтым зэрызы-
хуагъэхьэзыр щIыкIэм теухуауэ къэпсэ-
лъащ Джэш Вячеслав. «Ар къызэрымы-
кIуэу ин политикэ Iуэхухэщ икIи ахэр шына-
гъуэншэу, сыт и лъэныкъуэкIи тэмэму 
къызэгъэпэщауэ егъэкIуэкIын хуейщ», - 
къыхигъэщхьэхукIащ Къэбэрдей-Балъкъэ-
рым и Iэтащхьэм.

Республикэм и унафэщIым гулъытэ хэ-
ха хуищIащ егъэджэныгъэ IуэхущIа-
пIэхэм  террор шынагъуэншагъэр къы-
щызэгъэпэ щыным. Гъэ еджэгъуэщIэм 
республикэм щылэжьэнущ цIыхухэм 
щIэныгъэ щра гъэгъуэт IуэхущIапIэ 341-
рэ. ЕджапIэхэр террорым щыхъумэ -       
ным хуэгъэпса лэ жьыгъэшхуэ ирагъэ-
кIуэкIащ, абы мафIэс къэмыгъэ хъуным-
рэ санитар-эпидемио логие щыты кIэм я 
нэIэ трагъэтынымрэ  хуэгъэзахэри хэту. 

Жылагъуэ шынагъуэншагъэр
къызэгъэпэщыныр псом ящхьэщ

Абы и лъэныкъуэкIэ зэфIагъэкIахэм я 
 гугъу ящIу къэпсэлъащ къэрал кIуэцI 
IуэхухэмкIэ министру КъБР-м щыIэ Пав-
лов Василий, КъБР-м цIыхухэр егъэ-
джэнымкIэ, щIэныгъэмрэ щIалэгъуа лэм 
я IуэхухэмкIэ и министр Езауэ Анзор, Нал-
шык къалэ округым и щIыпIэ админи-
страцэм и Iэтащхьэ Ахъуэхъу Тайму-          
раз.

Урысей Федерацэм терроризмэм щыпэ-
щIэтыным хузэхалъхьа план зэгъэуIуам, 
2019 - 2023 гъэхэм ятещIыхьам, щыубзыхуа-
хэр гъэзэщIа зэрыхъум теухуауэ я Iуэху 
еплъыкIэхэмкIэ зэхъуэжащ зэIущIэм къри-
хьэлIахэр, щхьэхуэу къэпсэлъащ КъБР-м и 
министр Къуэшырокъуэ Залым.

Зэхуэсым щызэпкърахыну ягъэува Iуэ-
хухэм хэплъа нэужь, КIуэкIуэ Казбек абы 
хэт хэм ягу къигъэкIыжащ властым и гъэ-
зэщIакIуэ, муниципальнэ органхэр респуб-
ликэм исхэм я шынагъуэншагъэр къызэ -
гъэ пэщыным теухуауэ хабзэхъумэхэм 
быдэу япыщIауэ ядэлэжьэным мыхьэ-
нэшхуэ зэриIэр. УнафэщIым муниципаль-
нэ зэгухьэныгъэхэм я администрацэхэм я 
Iэтащхьэхэмрэ КъБР-м ЦIыхухэр егъэ джэ-
нымкIэ, щIэныгъэмрэ щIалэгъуалэм я 
IуэхухэмкIэ и министерствэмрэ пщэрылъ 
ящищIащ егъэджэныгъэ IуэхущIапIэхэм 
шынагъуэншагъэр къыщызэгъэпэщыным 
адэкIи я нэIэ трагъэтыну.

Къэбэрдей-Балъкъэрым и Iэтащхьэм зэ-
Iу щIэм хэтхэм гу лъаригъэтащ Iулъхьэ зэ-
Iэпыхыным ебэныным хуэгъэза лъэпкъ 
план, 2021 - 2024 гъэхэм ятещIыхьауэ, зэ-
хэлъхьэным теухуауэ Урысейм и Прези-
дентым шыщхьэуIум и 16-м Iэ зыщIидза 
указым зэрыщыубзыхуам тету, республи-
кэм и къэрал властым и органхэм кор-
рупцэм пэщIэтыным хуэгъэза лэжьыгъэ 
ирагъэкIуэкIын зэрыхуейм. Абы къэрал 
 къулыкъущIэхэм яхь жэуаплыныгъэр нэхъ-
ри егъэткIий икIи Iулъхьэ зэIэпыхыным 
пэщIэтын лэжьыгъэм ехъулIэныгъэхэр щы-
зыIэрыгъэхьэным хуэгъэпсащ. КIуэкIуэ 
Каз бек къалэн ящищIащ Урысейм и Прези-
дентым и указым къыщыгъэлъэгъуахэр 
гъэзэщIа хъун папщIэ, республикэм и зы-
хуэфащэ дэфтэрхэм зэхъуэкIыныгъэхэр 
 халъхьэну.

фынущ, апхуэдэуи хъыбар-
егъащIэ IэнатIэхэми ар наIуэ 
къащIынущ. 

«Вакцинэр зыхезыгъэлъ-
хьахэр гъэпэжэным теу хуа 
программэмкIэ УФ-м и Пра-
вительствэм фIыщIэ яхуещI 
я узыншагъэр хъумэным 
 зы хэщIыкI яIэу бгъэдыхьа 
цIы хухэм. Ахэр я щхьэм и 
 за  къуэкъым зэгупсысар, 
атIэ къэзыухъуреихь цIы ху-

хэми я зэран зэрырамы -    
гъэ кIыным хущIэкъуащ», - 
къыхигъэщащ УФ-м и Пра-
вительствэм и УнафэщIым и 
 къуэдзэ Голиковэ Татьянэ, 
къыхалъхьа унафэм зэреп-
лъыр щыжиIэм.

Компьютерым и Iэмал-
хэр къагъэсэбэпу ирагъэ-
кIуэ кIыну лотереемкIэ 
цIыху 1000 ягъэпэжэнущ, 
абыхэм дэтхэнэми сом 

мини 100 иратынущ. 
Ахъшэ саугъэтыр къызэ-

рахьа хъыбарыр хуагъэхьы-
нущ цIыхум Къэрал, муни-
ципальнэ Iуэхутхьэбзэхэм-
кIэ зыуэ щыт порталым  щиIэ 
«кабинет щхьэхуэм». Ахъ-
шэр МИР банк картэм 
 ягъэ кIуэну аращи, абы и 
реквизитхэр  къэгъэлъэ-
гъуауэ щы тын хуейщ. Сау-
гъэ тыр къэ  зыхьахэм къа Iэ-
рыхьэжынущ мазихым 
 къриу быдэу. 

Фигу къэдгъэкIыжынщи, 
COVID-19-м зэрыпэщIэт вак-
цинэр Урысейм и цIыхухэм 
халъхьэн щIадзащ мы гъэм 
и щIышылэм и 18-м ще-
гъэжьауэ.  УФ-м Узынша-
гъэр хъумэнымкIэ и минис-
терствэм къызэритымкIэ, 
шыщхьэуIу мазэм и пэщIэ-
дзэм ирихьэлIэу къэралым  
и цIыху мелуан 37-м хущ-
хъуэр ирахьэлIащ.

Урысейм и къулыкъущIэ-
хэм нэхъапэкIи ирагъэ кIуэ-
кIащ коронавирусым зэ ры-
пэщIэт вакцинэр зыхезы-
гъэлъхьа цIыхухэр щагъэ-
пажэ насыпырыхь джэгухэр. 
Апхуэдэу Москва щагъэ-
джэгуащ мелуаным нэбла-
гъэ зи уасэ «Renault Logan» 
автомобилыр, Подмосковье 
- унэ.

ТХЬЭХУЩЫНЭ  Ланэ.

2021
фокIадэм и

Къэрал Думэм и
ДЕПУТАТХЭР ХАХ

Я мурадхэм 
цIыхухэр 

щагъэгъуэзэн 
блыщхьэм щIадзэ

 комиссэм и унафэщIым и 
къуэдзэ Джаппуев Мусэ. 
Абы кърихьэлIащ политикэ 
парту 14-м я лIыкIуэхэмрэ 
хэхыныгъэхэм хэтыну зы-
къыщызыгъэлъэгъуа кан-
дидати 5-рэ. 

ФокIадэм и 19-м екIуэкIы-
ну хэхыныгъэхэм ипэ къи-
хуэу, я Iуэху еплъыкIэрэ 
бгъэдыхьэкIэрэ цIыхухэм я 
деж нахьэсын папщIэ, 
абыхэм пщIэншэу хуит 
 хуащI радиомрэ телевиде-
нэмрэ я эфирхэр, газет 
 на пэ кIуэцIхэр. Апхуэдэу, 
пхъэи     дзэкIэ трагуэшащ  
шыщ хьэуIум и  24-м къы щы-
щIэ дзауэ хэ хыныгъэхэр 
къэсыху «Кабардино-Бал-
карская прав да», «Адыгэ 
псалъэ», «Заман», «Совет-
ская молодежь», «Горянка» 
газетхэм я тхыгъэхэр къы-
щы техуэну махуэхэр.

БАГЪЭТЫР  Луизэ.



» 

» 

Нобэрэ
пщэдейрэ

Ди къэралыгъуэм зиужь, ефIакIуэ 
зэпыту зэрыщытым и щыхьэтщ рес-
публикэм и унафэщIхэм егъэджэны-
гъэмрэ   щIэныгъэмрэ гулъытэ хэха 
 хуащI зэрыхъуар. Нобэ гъащIэм и лъэ-
ныкъуэ псоми компьютерхэмрэ техно-
логие пэ рытхэмрэ нэсащ. ЩIэныгъэхэм-
кIэ Урысей Академием и щIэныгъэ 
 къудамэ (КъБЩIЦ) 1993 гъэм ди щIына-
лъэм къызэрыщызэIуихамкIэ Къэ бэр-
дей- Балъкъэрым и цIыхубэм Iэмал 
ягъуэ тащ дунейпсо зыужьыныгъэм и           
зы Iыхьэ хъунымкIэ. 

ЛIЭЩIЫГЪУЭ блэкIам и 90 гъэхэм ди 
къэ ралыр зэрыхуауэ щыта политико-эко-
номикэ щытыкIэ хьэлъэр куэдым ящIэж. А 
лъэхъэнэм зэтекъутащ жылагъуэр зэ пIэ-
зэрыту зыIыгъа, абы и джэлэсу щыта Iэ-
натIэ куэд. Ар дыдэм хуэкIуэрт щIэныгъэ, 
щэнхабзэ IуэхущIапIэхэр. Зэманым къа-
ридза удын хьэлъэм ди республикэм и 
щIэныгъэ IэнатIэхэр къезыгъэла цIыхухэм 
ящыщщ щIэныгъэлI цIэрыIуэ, техникэ 
щIэныгъэхэм я доктор, УФ-м щIэныгъэ-
хэмкIэ щIыхь зиIэ и лэжьакIуэ, РАЕН-м и 
академик Иуан Пётр Мацэ и къуэр. Абы и 
фIыгъэкIэ ахэр щIэувауэ щытащ ЩIэны-
гъэхэмкIэ Урысей Академием и дамэм, 
щIыналъэ щIэныгъэ центр хъуауэ. 

Ди республикэм, Кавказ Ищхъэрэ 
 щIыналъэм зэрыщыту щIэныгъэм нэхъри 
зыщиужьынымкIэ шэсыпIэ хъуащ а цент-
рыр. Абы лъандэрэ илъэс 30-м нэблэ-
гъащи, ди лъэпкъ щIэныгъэр лъагапIэ-
щIэхэм нэсащ, ди еджагъэшхуэхэми унэ-
тIыныгъэ зэхуэмыдэхэмкIэ зэфIах къэ-
хутэныгъэ лэжьыгъэхэми я лъабжьэр нэхъ 
куу,  я купщIэр нэхъ лъэщ   хъуащ. 1994 
гъэм щIэныгъэ центрым къызэIуихащ 
Къэбэрдей-Балъкъэрым Бгылъэ щIы пIэ-
хэм я  экологиемкIэ и институтыр. Куэд 
дэмыкIыу КъБЩIЦ-м къызэригъэпэщащ 
Къэ бэрдей-Балъкъэрым Информатикэм-
рэ щIыналъэ управленэмкIэ институтыр. 
ТхыдэмкIэ, филологиемкIэ, экономикэм-
кIэ институтыр (иджыпсту Къэбэрдей- 
Балъкъэрым Гуманитар къэхутэныгъэ-
хэмкIэ и институтыр), апхуэдэу Къэбэр -
дей-Балъкъэрым Прикладной математи-
кэмрэ автоматизацэмкIэ и институтыр. 
Ахэр  академическэ IуэхущIапIэ хъуахэщ 
икIи КъБЩIЦ-м и къудамэ щхьэхуэхэу 
уващ. 

Къэбэрдей-Балъкъэр щIэныгъэ цен-
трым и нэIэм щIэт щIэныгъэ IуэхущIа-
пIэхэм ящыщщ Ядернэ къэхутэныгъэ-
хэмкIэ Урысей Академием ди щIыпIэм 
щиIэ Бахъсэн нейтриннэ обсерваторэр. 
Абы и Президиумым егъэщIылIащ Геог-
рафиемкIэ къудамэмрэ редакцэ-тхылъ 
 тедзапIэмрэ. А IэнатIэм пыщIауэ мэла- 
жьэ РАН-м и Медико-биологие институ -
тым Медицинэ-экологие къэхутэныгъэ-
хэмкIэ и щIыналъэ институтыр, РАН-м 
 АстрономиемкIэ и институтым Терскол 
щиIэ Астрономие обсерваторэр, нэгъуэщI-
хэри. 

Мы зэманым щIэныгъэ центрым псори 
зэхэту щолажьэ IэщIагъэлI 600-м щIигъу. 
Абыхэм яхэтщ РАН-м и член-корреспон-
дентхэр, щIэныгъэ зэмылIэужьыгъуэхэм я 
докторхэр, кандидатхэр. Абы и институт-
хэм щыIэ докторантурэхэм, аспиран-
турэхэм я щIэныгъэм щыхагъахъуэ IэщIа-
гъэлIи 150-м щIигъум. Информатикэмрэ 
щIыналъэ управленэмкIэ институтым эко-
номикэ щIэныгъэмкIэ кандидат, доктор 
лэжьыгъэр щыпхагъэкI совет иIэщ. «Из-

Иджыблагъэ кIэщIу фыхэдгъэ-
гъуэзащ унагъуэм, лъагъуны-
гъэм, зэхуэпэжыныгъэм и махуэм 
ирихьэлIэу ирагъэжьа «Унагъуэ» 
Iуэхум. Ар къыхэзылъхьа хьэ ры-
чэтыщIэ, псапащIэ, IVS IуэхущIа-
пIэм и унафэщI Нэхущ Азэмэтрэ 
проектым и программэхэм я 
унафэщI, Инстаграмым щылажьэ 
Налшык напэкIуэцIым и редак-
тор, инджылызыбзэр, усэр фIыуэ 
зылъагъухэм  я клубхэр  къызэ- 
зыгъэпэща  Мэзукъэбз Аслъэнрэ 
унагъуэм и лъапIэныгъэхэр                   
къэ  гъэщIэрэщIэжыным  теухуауэ 
яIэ мурадхэм тедгъэп сэ лъы-           
хьащ. 

- Азэмэт, «Унагъуэ» Iуэхур 
къыщIызэвгъэпэщам, фи къалэн-
хэмрэ мурадхэмрэ я гугъу къыт-
хуэщIыт.

- Психолог Апажэ Валерэрэ сэрэ 
нэIуасэ, псэлъэгъу дызэхуэхъуа 
нэужь, унагъуэм къыщыхъу-къы-
щы щIэхэм, сабий гъэсэныгъэм 
 теухуауэ щыIэ Iуэху зэIумыбзхэм я 
гугъу тщIащ. Унагъуэхэм сабийр 
зэрыщагъасэм дыхэIэбэну ди пщэ 
дэтлъхьэжыркъым, ди мурадыр зы 
мащIэ нэхъ мыхъуми зедгъэ-
хъуэжынырщ иджыкIэ щыIэ хъуа 
щытыкIэм. КIуэ пэтми гъащIэм и 
 лъапIэныгъэхэм, жьымрэ щIэмрэ я 
зэхущытыкIэхэм, хабзэм, нэмысым 
зэрахэщIым гу лъыботэ. Хэдмы-
гъэтIасэу дызэкъуэувэрэ мы                          
Iуэхум хэлъхьэныгъэ хуэтщIмэ, зэ-
хъуэкIыныгъэфI зэрыщыIэнум шэч 
хэлъкъым. Ауэ, иджырей щыты-
кIэм дыкъытемыкIыу дыкIуэмэ, 
илъэсипщI дэкIмэ, щIалэгъуалэр 
тIэщIэкIынущ. 

Мылъку хэхыпIэ, ахъшэ къэ-
лэжьыпIэ мыхъуу, мыр жылагъуэ 
Iуэхущ. Унагъуэм теухуауэ щыIэ хъуа 
гупсысэкIэ, еплъыкIэ мышум, щы-
тыкIэм зедгъэхъуэжыну дыхуейщ. 
Адэ-анэм я жыIэм ущIэтыныр 
зэрыпэжыр, зэрызахуэр щIэблэм 
зыхедгъэщIэныр, фIымрэ Iеймрэ, 
мыхъумыщIагъэмрэ дахагъэмрэ 
 зэхагъэкIыфу къэхъуным щIэ пIы-
кIынырщ ди къалэнхэмрэ мурад-
хэмрэ зыхуэунэтIар. Нэхъ пасэм 
унагъуэм иIа пщIэр, илъа зэху-
щытыкIэ дахэхэр, щызекIуэу щыта 
хабзэхэр къэдгъэщIэрэщIэжы-
нырщ нэхъыщхьэу зи ужь дитыр.   
Дуней псор зыгъэгузавэ а Iуэху зэ-
Iумыбзым и щытыкIэм нэхъыфIкIэ 
зытхуегъэхъуэжынущ абы игъэгу-
завэ дэтхэнэри дызэкъуэувэрэ ди 
еплъыкIэхэр утыку къитхьэмэ. Ди 
къалэн нэхъыщхьэр зэхуэпэжы-
ныгъэр, лъагъуныгъэр, дзыхьыр  зи 
лъабжьэ унагъуэ дахэхэм я бжы-
гъэм хэдгъэхъуэнырщ, адэ-анэ-
хэмрэ я бынхэмрэ я зэхущытыкIэ-
хэр нэхъри дгъэбыдэнырщ, едгъэ-
фIэкIуэнырщ. Абы ехьэлIа програм-
мэхэр диIэщ. Адэ-анэр зыхуэныкъуэ 
чэнджэщхэр зи лъабжьэ лекцэ, се-
минар щхьэпэхэр къызэдгъэпэщы-
нущ. 

- Унагъуэм ехьэлIа Iуэху зэIу-
мыбзым игъэпIейтейхэр зэрымы-
мащIэр, абы зи псалъэ хэзылъхьэ-
ну хуейхэр зэрыщыIэр, дауи, 
фIыщ.

- Жылагъуэм и лъапIэныгъэ нэ-
хъыщхьэр ди тегъэщIапIэу утыку 
ды къызэрихьарагъэнщ, къыхэтлъ-
хьа Iуэхур куэдым къыщIыддаIы-
гъар. ГугъэфIхэр дегъэщI икIи гуа-
пэщ унагъуэм и нобэрей Iуэху зэ Iу-
мыбзхэм хэкIыпIэ къахуэгъуэтын 
 хуейуэ къэзылъытэ IэщIагъэлI зыб-

АдыгэлI Иуан Пётр
пхиша щIэныгъэ гъуэгур 

вестия КБНЦ РАН» журналыр пIалъэ хэ-
хам тету къыдокI.

РАН-м и Къэбэрдей-Балъкъэр щIэныгъэ 
центрым информатикэмкIэ, кибернети-
кэмкIэ, экономикэмкIэ, прикладной мате-
матикэмкIэ, биологиемкIэ, географием-
кIэ, ядернэ физикэмкIэ, астрофизикэм-
кIэ, жылагъуэ, тхыдэ-филологие щIэны-
гъэ хэмкIэ къэхутэныгъэшхуэхэр 
щра гъэкIуэкI. Къэбэрдей-Балъкъэрым и 
тхы дэм щыяпэу республикэм и зыужьы-
ныгъэм дызэрыхуэкIуэну гъуэгур ди деж 
щаубзыхужу хъуащ. Информатикэмрэ 
щIыналъэ управленэмкIэ институтым зэ-
хилъхьащ 2030 гъэ пщIондэ Къэбэрдей-
Балъкъэрым  зиужьынымкIэ  япэ игъэ-
щыпхъэ Iуэхухэр къыщыгъэлъэгъуа про-
граммэ. ИригъэкIуэкI щIэныгъэ-къэху тэ-
ны гъэхэмкIэ РАН-м и КъБЩIЦ-р япы щIащ 
УФ-м, хамэ къэралхэм щыIэ щIэныгъэ зэ-
гухьэныгъэ куэдым. 

Абы и щIэныгъэлIхэм я зэфIэкI лъагэ-
хэм я фIыгъэкIэ, центрым и пщIэр щы-
лъагэщ Урысейм и мызакъуэу хамэ къэ-
ралхэми. Центрым къепха институтхэм 
мы хьэнэшхуэ зиIэ Iуэхухэр зэрызэфIахым 
и щыхьэтщ РАН-м жылагъуэ, гуманитар, 
 техникэ, естественнэ щIэныгъэхэмкIэ зы -
Iэ ригъэхьа ехъулIэныгъэхэм абыхэм я лэ-
жьыгъэхэри зэрыхалъытэр. Абыхэм щап-
хъэ яхуохъу я пашэ, ЩIэныгъэхэмкIэ 
 Урысей Академием и Къэбэрдей-Балъ-
къэр щIэныгъэ центрым и къызэгъэпэ-
щакIуэ икIи и унафэщI Иуан Пётр и Iуэху 
бгъэдыхьэкIэр. ИригъэкIуэкI лэжьыгъэхэр 
къалъытэри, Иуаным хуагъэфэщащ 
 СССР-м и Министрхэм я Советым и сау-
гъэтыр, РАН-м, КъБР-м  я ЩIыхь тхылъхэр. 
Апхуэдэу ар ЩIэныгъэхэмкIэ Дунейпсо 
Академием (Мюнхен), ЩIэныгъэхэмкIэ 
Нью-Йорк академием, Естественнэ ЩIэ-
ныгъэхэмкIэ Урысей академием, ЩIэны-
гъэхэмкIэ Дунейпсо Адыгэ Академием, 
 нэгъуэщI щIэныгъэ зэгухьэныгъэ зыбжа-
нэми я академикщ, КъБР-м и Iэтащхьэм и 
деж щыIэ Жылагъуэ советым хэтщ, ЩIэ-
ныгъэмкIэ, егъэджэныгъэмкIэ, щIалэ-
гъуалэ политикэмкIэ абы и къудамэм и 
унафэщIу. Иуан Пётр и цIэр иратхащ 
 США-м къыщыдэкIа «Дуней псом и цIыху 
щэджащэ 5000» тхылъым. 

КъБР-м и Iэтащхьэм 2016 гъэм и ма заем 
и  8-м  къыдигъэкIа Указым ипкъ иткIэ, 
Иуан Пётр къыхуагъэфэщащ ди респуб-
ликэм и дамыгъэ нэхъ лъапIэ дыдэр - 
«Къэбэрдей-Балъкъэр Республикэм и 
 пащхьэм щиIэ фIыщIэхэм папщIэ» ор-
деныр. Ар хэкулIым къихьащ щIэныгъэм и 
зыужьыныгъэм хуищIа хэлъхьэныгъэ 
иным къыпэкIуэу. ЩIэныгъэлIым и къэ-
хутэныгъэ лэжьыгъэ куэдым я лъащIэщ 
бгъэдэлъ гупсысэ куур, зэхэщIыкI лъэ-
щыр. Иуаным и зэфIэкIым кърикIуахэр 
илъэс щIагъуэ дэмыкIыу хагъэхьэ илъэс 
къэс къыдэкI «РАН-м и ехъулIэныгъэ 
 нэхъыщхьэхэр» журналым. 

Хэку псор ипэкIэ зыгъэкIуэтэфын лэ-
жьыгъэ купщIафIэ яхузэфIох ди щIы-
налъэм и щIэныгъэлIхэм. Иуан Пётр пхи-
ша щIэныгъэ гъуэгур хэмыгъуащэу, ар 
 нэхъри нэхъ бгъуфIэ хъууэрэ ирикIуэ псо-
ми зыщаузэщIыну ди гуапэщ. Гъунэ зи-
мыIэ а фIыгъуэр - щIэныгъэр -   Къэбэрдей- 
Балъкъэрым зэпIэзэрыту зиу жьыным, абы 
и къэралыгъуэр нэхъри гъэ быдэным, и 
цIыхухэм я ехъулIэныгъэм  нэсу хурела-
жьэ.  

ЖЫЛАСЭ  Маритэ.

Жылагъуэр зыхуэдэнур
унагъуэращ къыщежьэр

жанэ къызэрыткъуэувар. Апхуэ дэ-
хэщ республикэм фIыуэ къыща-
цIыху психолог Iэзэ Апажэ Валерэ, 
«Унагъуэ» проектым и програм-
мэхэм я унафэщI Мэзукъэбз Ас-
лъэн, «TPИZ Центр» IуэхущIапIэм           
и унафэщI Махуэ Нурхьэни-Мила-       
нэ, Инстаграмым щиIэ «Унагъуэ» 
проектым и редактор Апэжыхь Аль-
бинэ сымэ, нэгъуэщIхэри. Гупым 
хэтыр щIэныгъэ зыбгъэдэлъ за-
щIэщ. КъищынэмыщIауэ, зызы-
хуэдгъазэ цIыхуу хъуар ди лъэны-
къуэщ. ЗэрытщIэщи, зи IэщIагъэм 
хуэIэижь, щытхъу зиIэ IэщIагъэлIхэр 
сыт щыгъуи мащIэщ. Сабий гъэ-
сэныгъэм ехьэлIауэ дэтхэнэ зы уна-
гъуэ щапхъэри ди нэ-ди псэщ. 

- Аслъэн, Iуэхум ехьэлIауэ зы-
хуэвгъэувыжа къалэнхэмрэ му-
радхэмрэ зэвгъэхъулIэн папщIэ 
сыт фщIэр?

- Унагъуэм, дахагъэм, къабза-
гъэм, лъагъуныгъэм, узыншагъэм, 
щIэныгъэм, щэнхабзэм, гъэсэны-
гъэм гу лъедгъэтэн папщIэ, абыхэм 
ехьэлIа программэ зыбжанэ дгъэ-
хьэзыращ. Республикэм и зыгъэп-
сэ хупIэ, нэгузыужьыпIэ паркхэм 
сурэтхэр щызытрагъэх щIыпIэхэр, 
хъыринэхэр щыдогъэув. Сабийр 
трагъэу къудей мыхъуу, абыхэм я 
къалэныр куэдкIэ нэхъ инщ. Гъа-
щIэм, унагъуэм и лъапIэныгъэхэм 
къыхуезыджэ псалъэхэр тхауэ я 
 нэгу щIэтынущи, хуей-хуэмейми, 
 сабийхэмрэ ныбжьыщIэхэмрэ ягу 
ираубыдэ, сурэтхэм еплъыжыху а 
лъапIэныгъэхэм къыхураджэу, гу 
лърагъатэу. МыхъумыщIагъэхэм я 
гугъу тщIынукъым, арыншэми ахэр 
гъащIэм щымащIэкъыми.

Зи акъылыр нэсу зэтемыува 
 ныбжьыщIэхэм я акъылыр Интерне-
тым «зэригъэутхъуэр», я дуней те-
тыкIэм зэран зэрыхуэхъур нобэ ди 
нэгу щIокI. Адэ-анэхэр мэлажьэ, 
унагъуэр зэрагъэпсэуныр япэ ира-
гъэщу. Армырми, нэхъыжьхэр зы 
Iуэху гуэр щыпэрыткIэ, сабийм те-
лефоныр IэщIалъхьэу щызыщхьэ-

щагъэкI куэдрэ къохъу, махуэ къэс 
быным гулъытэ хуэщIын, епсэлъэн 
зэрыхуейр Iэпэдэгъэлэл ящIу. Ап-
хуэдэурэ цIыкIухэр Интернетым де-
хьэхыпэри, ар зэран яхуохъу адэ-
анэмрэ бынымрэ я зэпыщIэны -
гъэм, сыту жыпIэмэ сабийм 
хуэщIыпхъэ гулъытэ хэхар и чэзум 
игъуэтыркъым. КъищынэмыщIауэ, 
щIэблэм зэманым и лIыхъужьу 
 къалъытэ хъуащ зыми щымыщ, 
зыкIи гугъу зезмыгъэхь цIыхухэр. 
Инстаграмым дытемыкIуэми, ар 
къэдгъэсэбэпу щIалэгъуалэм я гуп-
сысэм фIы и лъэныкъуэкIэ зедгъэ-
хъуэжыну, ИнтернетымкIэ ди 
лэжьыгъэхэр зэбгрыдгъэ кIыну ди 
мурадщ. Абы и лъэ ны къуэкIэ  Iэма-
лыфIщ  ди   на  пэ кIуэцIыр щыд-
гъэлажьэ Инстаграмыр, нэхъыбэу 
хъыбархэр щызыIэпах социальнэ 
сайтхэр. КIэщIу жыпIэмэ, щIалэ-
гъуалэ псори къызэщIэдубыдэн 
 папщIэ, Интернет сайт лIэужьы-
гъуэхэр къэдгъэсэбэпынущ. Зэзэ-
мызэ мыхъуу, Iуэху зэIу мыбзыр зэ-
рыдгъэзэкIуэжыным  махуэ къэс 
 дыкъытеувыIэмэ, абы зэ хъуэ кIы-
ныгъэхэр тхухэлъхьэнущ. ЗэрытщIэ-
щи, иджыпсту тхылъ еджэхэр 
мащIэщ, жып телефоным еплъмэ 
нэхъ къащтэ. Аращ видеонэтынхэр 
къэдгъэсэбэпурэ Iуэху зэIумыбзхэр 
зэпкърытхыным дыкъыщIытеу-
выIар. 

ЯпэщIыкIэ семинархэр едгъэ кIуэ-
кIынущ. Дохутыр, нарколог, психо-
лог жыпIэми, щIэныгъэ зиIэ IэщIа-
гъэлIхэр къедгъэблэгъэнущ. Iуэху 
зэIумыбз зэрылъ унагъуэхэм чэн-
джэщ къудейкIэ мыхъуу, пщIэншэу 
IэщIагъэлIхэм хуэдгъэзэфынущ. 
Семинархэм щытрахыну видео-
нэтынхэри ИнтернеткIэ зэбгры-
дгъэкIынущ. Апхуэдэу ди мурадщ 
унагъуэм  ис псори дэзыхьэхыну 
икIи зэкъуэзыгъэувэну зэпеуэ гъэ-
щIэгъуэнхэр, щIыпIэ дахэхэм зы-
щыплъыхьыныр къызэдгъэпэщы-
ну. 

- Унагъуэм ехьэлIауэ сыт хуэдэ 

Iуэху япэ ивгъэщыну фи мура-
дыр?

- Дауи, куэд и уасэщ узыгъэпIей-
тей Iуэхум и зэманым гу лъатэ ным. 
Ар щыхагъэтIасэкIэ, хэкIыпIэхэр 
къэбгъуэтыну, бгъэзэкIуэжыну куэд-
кIэ нэхъ гугъу мэхъу. Япэ идгъэ-
щынухэм ящыщщ адэ-анэхэмрэ я 
бынхэмрэ я зэпыщIэныгъэр дгъэ- 
бы дэныр. Мы зэманым ар тIас-
хъэщ. Сабийм  зэрыджэгу хьэпшып, 
смартфон, планшет, компьютер 
къыхуэпщэхурэ и зэманым гулъы- 
тэ хуумыщIмэ, уемыпсалъэмэ, а 
 зы хуэ чэмам иужькIэ зыкъуигъэ -
щIэ жынущ. Аращ абыхэм и чэзум           
гу  лъедгъэтэну дыщIыхуейр. 

Адэ-анэм емыпсэлъэф, зыгъэ-
пIейтейхэр зыущэху сабий куэд 
щыIэщ. Абыи хэкIыпIэ къыхуэд-
гъуэтащ. Зы сабий гуп зыгъэгуза-         
вэ упщIэхэмкIэ адэ-анэ псоми 
зыхуе дгъэгъэзэну ди мурадщ. Ар 
упщIэ-жэуап щIыкIэм тету къызэд-
гъэпэщынущ икIи сабий псоми 
 яхуэгъэзауэ адэ-анэхэм къатыжыну 
жэуап нэхъыфIхэри къэдгъэлъэ-
гъуэнущ. 

Ди гуапэ зэрыхъущи, щапхъэ зы-
тетхыпхъэ цIыхухэр ди мащIэкъым. 
УнагъуэфIхэр дгъэлъэгъуэну, илъэс 
куэд хъуауэ зэбгъэдэс зэщхьэ-
гъусэхэм я чэнджэщхэр щIэблэм 
зэхедгъэхыну ди мурадщ. 

Дызыпэрыт Iуэхур зэманым 
зэрыпэджэжым гу лъатащ. Аращ 
абы цIыху куэд щIызэщIишэм и 
щхьэусыгъуэри. Лэжьыгъэм адэ- 
кIи зедгъэубгъунущ. КъБР-м и Iэта-
щхьэр ди Iуэхум щыгъуазэщ, рес-
публикэм и Профсоюз IуэхущIа-
пIэмрэ Жылагъуэ палатэмрэ 
 къыддэIэпыкъуну дыкъагъэгу-               
гъащ. ЩIыпIэм и хъыбарегъащIэ            
IэнатIэхэми дадэлэжьэнущ. Псоми 
ди зэхуэдэ Iуэхум апхуэдэу дызэ-
къуэту яужь дитмэ, шэч хэлъкъым 
дызыгъэгузавэ псоми хэкIыпIэ 
 къазэрыхуэдгъуэтыфынум. 

Епсэлъар
ТЕКIУЖЬ  Заретэщ.

Урысейм и Прокуратурэ Нэхъыщ-
хьэм КИФЩI-мрэ Ипщэ федеральнэ 
округымрэ щиIэ Управленэ нэ-
хъыщхьэм и прокурор Усачёвэ Еле-
нэ къызэритамкIэ, Урысей Федера-
цэм и прокурор нэхъыщхьэм и 
 къуэдзэ Кикоть Андрей и унафэм 
щIэту Мэхъэчкъалэ щекIуэкIащ 
 Кавказ Ищхъэрэ федеральнэ окру-
гым и хабзэхъумэ, кIэлъыплъакIуэ 
IэнатIэхэм  я  унафэщIхэм я зэIущIэ.

АБЫ щытепсэлъыхьащ лъэпкъ 
 проектхэр пхыгъэкIыным ехьэлIауэ 
щIыналъэ бюджетхэм щыхухаха 
ахъшэхэр зэхадыгъуэным пэщIэ ты-
ным, гъэсыныпхъэ-энергетикэ Iэна-
тIэм щIэпхъаджагъэ къыщымыгъэ-
хъуным. 

Зэхуэсыр зытеухуа Iуэху нэхъыщ-
хьэхэр  зэпкърихыу къэпсэлъащ  Кав-
каз Ищхъэрэ, Ипщэ федеральнэ округ-
хэм щыIэ Управленэ нэхъыщхьэм и 
унафэщI Сомов Конс тантин.

ЗэIущIэм хэтащ Дагъыстэн Рес-
публикэм и Iэтащхьэм и къалэнхэр 
пIалъэкIэ зыгъэзащIэ Меликов Сер-
гей, УФ-м и Прокуратурэ Нэхъыщ- 
хьэм и Управленэ нэхъыщхьэу Кав-

Кэлъыплъыныгъэхэр нэхъри ягъэткIий
каз  Ищхъэрэ, Ипщэ федеральнэ 
округ хэм щыIэм я унафэщIхэр, Уры-
сейм и МВД-м и Управленэ нэ-
хъыщхьэу КИФЩI-м щыIэм и Iэтащ-
хьэ Бачурин Сергей, Урысей  Федера-
цэм и  субъектхэм я прокурорхэр, 
 щIы  налъэ МВД-хэм я лIыкIуэхэр, нэ-
гъуэщIхэри. 

Лъэпкъ проек т хэр гъэзэщIэным 
къэралым и зыу жьыныгъэмкIэ мы-
хьэнэшхуэ зэриIэр зэIущIэр къы-
щызэIуихым Кикоть Андрей къыхи-
гъэщащ. Абыхэм ехьэлIа лэжьыгъэ-
хэр  зэ рекIуэкIым я нэIэ тетыныр про-
курату рэм и органхэм дежкIэ япэ 
игъэ   щыпхъэ къалэнхэм ящыщщ. 

Илъэс кIуам и пэщIэдзэм щегъэ-
жьауэ лъэпкъ проектхэм ятеухуа 
 къэп щытэныгъэ мин 1,5-м щIигъу 
къы зэрагъэпэщащ. Абыхэм къыщIа-
гъэщащ хабзэр мини 5-м щIигъурэ 
къызэпаудауэ,  икIи   уголовнэ Iуэху 
245-рэ къаIэтащ. 

Урысейм и Прокурор Нэхъыщхьэм           
и къуэдзэм апхуэдэуи къыхигъэ-            
щащ хабзэхъумэ органхэм лэжьы-
гъэшхуэ зэрырагъэкIуэкIар гъэсы-
нып хъэ-энер гетикэ комплексым щы-
зэ хащIыхь  хьэгъэщагъэхэр  хэIущIыIу 

щIыным теухуауэ. Экономикэм ехьэ-
лIауэ Урысейм щатха щIэпхъаджа-
гъэхэм  я  Iыхьэ етхуанэр (1379-м щы-
щу 270-р) къыщыщIагъэщар а щIы-
налъэхэращ. Энергоком паниехэм я   
уна фэщIхэмрэ лэжьакIуэ хэмрэ 
ящыщ куэдым хабзэм ебэ къуауэ       
ира гъэ кIуэкI Iуэхугъуэхэр къы-
зэпаудащ. 

Апхуэдэ  зэIущIэм щы теп сэ лъы-
хьащ, зэфIэмыхьэныгъэхэр къэзышэ 
лъэпощхьэпо зыбжанэм. Абыхэм 
ящыщщ ТЭК-м и IуэхущIапIэхэр зэ-
рылэжьэнкIэ къызэзыгъэпэщ пред-
приятэхэм щIыхуэшхуэ зэрателъыр.

КъищынэмыщIауэ, зэIущIэм къри-
хьэлIахэм гулъытэншэу къагъэна-
къым псэупIэ, коммунальнэ Iуэху-
тхьэбзэхэм я уасэхэмрэ тарифхэмрэ 
зэтеухуэнымкIэ щыIэ гугъуехьхэр, гъэ-
тIы лъыгъэхэр щхьэзыфIэфIу къыща-
гъэгъэсэбэп къызэрыхъур. Хэхауэ 
къы хагъэщащ а унэтIыныгъэхэм 
 ехьэ лIауэ хабзэхъумэ, къэпщыта - 
кIуэ-кIэ   лъыплъакIуэ IэнатIэхэм я къа-
лэн хэр тэмэму ягъэзэщIэн, про курор 
кIэ лъыплъыныгъэр зэщIагъэуIуэн зэ-
ры хуейр. 

УАРДЭ  Жантинэ.

Ди  псэлъэгъухэр

Бахъсэн щIыналъэм 
щыIэ «Заря», Щоджэн-
цIыкIум и цIэр зезыхьэ          
мэкъумэш IуэхущIапIэхэм 
мы гъэм нэхъыбэу хасар 
бжьыхьэсэ гъавэщ: гуэ-
дзыр  гектар 1667-м, хьэп-
цIийр гектар 600-м нос.

«ДЖЭДЫКЪУЭ», «Кыщ-
пэк» щыпIэхэм, Дыгулыб-
гъуейм щыIэ гъавэ щIапIэ-
хэм псоми зэгъусэу бжьы-
хьэсэ гуэдзрэ гъатхасэ хьэп-
цIийуэ гектар 500-м 
нэб лагъэ хасат. Гъавэр кIэ-
рыхуншэу Iуахыж, зы гек-
тарым хуэзэу  центнер 40 - 
42-рэ къытрах. Ар  нэгъабэ 
елъытауэ  проценти 143-кIэ 
нэхъыбэщ.

И чэзум зыщIадза  хэгъуэм 
пэрытщ комбайну 11. Iуэху-
щIапIэхэр зыхуеину мэкъу-
мэш техникэхэмкIэ нэсу къы-
зэрызэгъэпэщам и фIы-
гъэкIэ Iуэхур пIалъэм фIэ-
мыкIыу зэфIах. Гъавэр 
къызытраха щIыр занщIэу 
явэ, хьэуазэр губгъуэм ща-
шыхьри ираш. Гъэ къакIуэм 
зызыгъэпсэхун хуейуэ къа-
лъыта щIы Iыхьэхэм нэ-
мыщI, адрейхэр иджыпсту 
щы щIэдзауэ бжьыхьэсэм 
хуа гъэ хьэзырынущ.

ШЭРЭДЖ Дисэ. 

Гъавэр Iуахыж

Зы илъэси къанэркъым респуб- 
ликэм ис мэкъумэшыщIэхэм уэм                 
и зэранышхуэ къемыкIыу. Абы зэ-
рыпэщIэтын хэкIыпIэ иджыкIэ къэ -
зыгъуэтыфыр мащIэщ.

СОВЕТ лъэхъэнэм щIыналъэ къэс 
щылажьэрт  жэщ - махуэ ямыIэу 
плъыр топ гъауэ гуп зэщIэузэдахэр. 
Зэманым зихъуэжащ - щхьэж къигъэ-

Уэм зэрыпэщIэтыну Iэмал
хьэрычэтыфыр и Iыхьэщ. Мэкъумэш 
IуэхущIапIэхэмрэ бэджэндыры ла жьэ-
хэмрэ емытIысэхыу гъэ псом зэлэ-
жьар зы напIэзыпIэм уэм иреулъэпсыкI 
- ирехъу ар гъавэ, хадэхэкI е пхъэщ-
хьэмыщхьэ.

Бэджэндырылажьэм нартыху ищIа-
мэ, уэм ихьам и пIэкIэ пасэу зы зыужь 
гибрид жылэкIэ и хэщIыныгъэр ягъэ-
зэкIуэжынкIэ мэхъу, армырамэ, хэкIы-

пIэр къэгъуэтыгъуафIэкъым.
Кыщпэк иджыблагъэ щагъэуващ 

уэм зэрыхэуэ Iэмэпсымэ. Къуажэ ад-
министрацэм и къарукIэ ар здэщыт 
щIыпIэр, зыри зэран хуэмы хъун  хуэ-
дэу, гъущI кIапсэ банэкIэ къахухьри 
куэбжэ халъхьэжащ, топышэхэм я 
 хъумапIэ яухуащ, IэщIагъэлIхэр зы щIэ-
сыну пэш ягъэуващ. 

ЛЪОСТЭН  Музэ.

